
Navanita Krishna Stava

నవనీతకృష్ణస్తవః 

సఞ్చిన్తయామి గురువాయుపురేశ,నాద-
బ్రహ్మాత్మికాం  మురలికాముపసన్దధానమ్  ।

ప్రేమాత్మకం  చ నవనీతముదావహన్తం
యోగద్వయీసుఖసమన్వయిమన్దహాసమ్  ॥ ౧॥

పిచ్ఛాఞ్చలాఞచితమణీముకుటాభిరామం
లోలాలకాన్తలళితాళికసన్నివేశమ్ ।

చిల్లీలతామృదువిలాసవిశేషసమ్యం
కారుణ్యవర్షినయనాన్తముపాశ్రయే   త్వామ్ ॥౨॥

రక్తాధరప్రసృతసున్దరమన్దహాసం  
గణ్డస్థలప్రతిఫలన్మణికుణ్డలాఢ్యమ్     ।

ఈషత్స్ఫురద్దర్శనముగ్ధముఖారవిన్దం  
త్వామాశ్రయే  సుమధురం నవనీతకృష్ణమ్  ॥ ౩॥

త్వాం ద్వీపిదివ్యనఖభూషణచారువత్సం
వంశీవిరాజితవిమోహనవామహస్తమ్ ।

హైయ్యఙ్గవీనభృతదక్షిణపాణిపద్మం 
భక్తప్రియే  పారభజే నవనీతకృష్ణమ్  ॥ ౪॥

ఉద్దీప్తకాన్తివిలసన్మణికిఙ్కిణీకమ్   ।
పీతామ్బరావృతమిదం భవదీయమధ్యమ్ ।

చిత్తే చకాస్తు భగవన్ నవనీలరత్న-
స్తమ్భాభమృరుయుగలం చ హరే నమస్తే ॥ ౫॥

జానుద్వయం సుమధురాకృతిరమ్యరమ్యం
వృత్తానుపూర్వలలితే తవ జఙ్ఘికే  చ ।

మఞ్జీరమఞ్జులతమం   ప్రపదం  మునీన్ద్ర -
వృన్దర్చితం  చ చరణం హృది భావయేఽహమ్ ॥౬॥

నవనీతకృష్ణస్తవః 

మజ్జీవితాబ్ధిమథనేన   భవత్ప్రసాదా-

ల్లబ్ధం   విభో సుమధురం నవనీతమల్పమ్ ।
త్వత్ప్రేమరూపమమృతం పరికల్పయామి

నైవేద్యకం ,మయి కుచేలసఖ, ప్రసీద !॥ ౭॥
శ్రీమారుతాలయపతే , నవనీతకృష్ణ ,
త్వామేవ సత్యశివసున్దరరూపమేకమ్  ।

యోగీన్ద్రవన్దితవిశుద్ధపదారవిన్దం   
తాపత్రయైకశమనం   శరణం ప్రపద్యే  ॥౮॥

ఇతి శ్రీవాసుదేవన్  ఏలయథేన విరచితః నవనీతకృష్ణస్తవః   సమ్పూర్ణః  ।

